
ISPALJENO VIŠE HITACA   | 
Sarajevo: Uhapšen Fočak zbog sumnje da je pucao u zrak

Policijski službenici Sedme Policijske uprave uhapsili su danas
M. K., rođenog 1952. u Foči, a nastanjenog u Sarajevu, zbog
sumnje da je ispalio više hitaca u zrak iz vatrenog oružja,
saopćeno je iz MUP-a Kantona Sarajevo.

Sumnja je da je počinio krivično djelo iz člana 323. Kaznenog
zakona FBiH (izazivanje opće opasnosti) u ulici Muhidina
Čomage, općina Vogošća, ispalivši u zrak više hitaca iz vatrenog
oružja. Tom prilikom nije bilo povrijeđenih.

"Osoba lišena slobode je predata u prostorije Jedinice za
osiguranje objekata i zadržavanje osoba lišenih slobode MUP-a
Kantona Sarajevo. Policijski službenici nastavljaju rad na
dokumentovanju pomenutog krivičnog djela", stoji u saopćenju.

O incidentu je, kako je to saopćeno, obaviješten tužilac
Kantonalnog tužilaštva Sarajevo. Uviđaj su obavili policijski
službenici Uprave policije MUP-a Kantona Sarajevo.

